
Årsmelding for Bulandet Idrettslag 2009

Styret: 


Leiar:  

Eivind Norstrand 
(på val i 2010)


Nestleiar:
Sigurd Sandøy

(på val i 2011)


Sekretær:
Kari Helen Blikås
(på val i 2011)


Kasserar:
Synnøve Melvær
(på val i 2010)


Styremedlem:
Randi Fedøy

(på val i 2010)


1.vara:

Sissel K. Steinsvik
(på val i 2010)


Styret sitt arbeid og representasjon:


Styret har hatt to styremøter og handsama 11 saker. 


Leiar deltok på årsmøtet til Askvoll idrettsråd.


Bulandet idrettslag og Værlandet idrettslag samarbeidde om å arrangere fellessamling saman med 
Askvoll 
idrettsråd helga 26.- 27.09.09. Alle idrettslag knytt til Askvoll idrettsråd fekk tilbod om å 
delta på samlinga som vart halde på Værlandet gjesteheim. I tillegg til ulike foredrag og utveksling 
av erfaringar, var det lagt inn tur i Nordsjøløypa og synfaring av idrettsanlegga og badebassenget. 
Frå Bulandet idrettslag deltok sekretær, kasserar og 1. varamedlem. 


Aktivitet: 

1) Aerobic – gruppeleiar/tillitsvald: Turid Norstrand.



Har hatt to treningar pr. veke (måndag og onsdag frå kl. 19.00 – 20.30) i gymsalen på 


skulen. Styrketrening og uttøying for vaksne. Varierande oppmøte frå 2 – 15 personar. 



Har pause i sommarferien når skulen er stengt. Kan vere aktuelt med innkjøp av vekter. 

Har planar om ny musikk og nye øvingar. 

2) Fotball – gruppeleiar/tillitsvald: Bill Steinsvik.



Har hatt årsinndeling i grupper: Gruppe 1 – Miniputtar og Småjenter. Gruppe 2 – Smågutar.



Gjennom heile skuleåret har det vore to treningar kvar tysdag frå kl. 17.15 – 19.50 som har 

vore delt mellom gruppene. Treningane har vore på bana eller i gymsalen på skulen. Fram 

til sommarferien-09 hadde smågutane og småjentene i tillegg trening annakvar fredag på 

Værlandet om ettermiddagen. Det har vore ca. 10- 12 
born i kvar gruppe. Har pause i 

sommarferien når skulen er stengt.



I 2009 deltok BIL med 3 lag i serien: gutar 12, gutar 13/14 og jenter 13/14. Alle laga har 

klart seg bra, sjølv om spelarane var dei yngste i klassane dei deltok i. Dei to eldste laga 

deltok også på Selje-cup. I denne turneringa utmerka laga seg meget bra: jentene tok 



3. plassen medan gutane var uheldige og tapte i kvarfinalen. 



Det vert ei stor utfordring å stille med nok jenter og gutar i lag framover. I 2010 har BIL 

kun eit smågutelag i serien + skal samarbeide med miniputtane på Atløy før kvar turnering.  

Jenter har ikkje lag i serien i år, men er likevel med på treningar kvar tysdag med tanke på 

cup-deltaking. NB: Om to år har vi ikkje lag på nokon trinn pga få born!


      3)
Fotballtennis – gruppeleiar/tillitsvald: Asgeir Torvanger.




Har hatt tilbod om fotballtennis/fotball for 6. - 10. årstrinn frå okt-08 til mars-09. Trening 

ein gong pr. veke (onsdag) i gymsalen på skulen. Gjennomsnittleg oppmøte 6-8 stk. Pga 

trening på same tid som musikkskule på Værlandet, samt få deltakarar utanom 


10.klassingane, vart det vurdert som eit «unødvendig» treningstilbod og ikkje vidareført 

frå skuleåret 2009/2010. 



Fotballtennis for 10.årstrinn + vaksne: Har vore fast trening ein gong pr. veke i gymsalen 

på skulen (fredag kl. 21.00 – 23.00) frå etter haustferien til påskeferien dei siste åra. 



21 ulike vaksne har nytta tilbodet så langt, med gjennomsnittleg oppmøte ca. 10 stk. 


Tidspunktet er gunstig for skuleelevar som vekependlar og kjem heim i helgar, dei utgjer 

ca. halvparten av dei som er med. Det er nok med minst 3 deltakarar x 2 lag for å få 


fullgode treningar. Det er planar om å halde fram med dette tilbodet i åra framover, om 

etterspurnaden er stor nok. 


      4)  
Volleball – gruppeleiar/tillitsvald: Asgeir Torvanger.



Har hatt tilbod for 7. - 10. årstrinn ein gong pr. veke (torsdag kl. 18.00 – 19.00) i gymsalen 

på skulen frå okt-08 til mars-09, samt frå okt-09 til mars/påske-10. Det er ca. 20 


ungdommar som har nytta tilbodet dette vinterhalvåret, som er færre enn tidlegare. 


Gjennomsnittleg oppmøte ca. 12 stk. Treningstilbodet vil bli starta opp igjen frå hausten-

10 dersom ungdommane ønskjer det og etterspurnaden er stor nok. 



Volleyballtrening for vaksne ein gong pr. veke (torsdag kl. 19.00 – 21.00) i gymsalen på 

skulen. Har vore ein tilnærma heilårsaktivitet fram til medio juni-09, med ny oppstart frå 

okt-09 fram til våren-10. 43 ulike personar har nytta tilbodet så langt, med 



gjennomsnittleg oppmøte ca. 15 stk. Ut frå godt oppmøte vil tilbodet halde fram som no i 

åra framover. 


Medlemmar:


Ved utgangen av 2009 var det registrert totalt 135 medlemmar i laget. Det er fleire born og vaksne 
frå Værlandet som deltek på fotball og volleyballaktivitetar i BIL. Det er viktig at vi får fleire 
medlemmar i laget for å sikre inntekter og overføringar. Laget må også ha større fokus på at 
medlemsavgift vert innbetalt av born og vaksne som nyttar BIL sine tilbod. Dette er særskilt viktig 
for dei som er med på fotballtrening og kampar, då kontingenten dekkjer forsikring ved evt. skade. 


Vedlikehald og investering: 


Bulandet idrettslag er eigar av fotballbana med tilhøyrande utstyr. Laget har brukt ein stor del av 
eigenkapitalen til; vedlikehald/ny tilkobling av 8 lys i 4 lysmaster kring bana. Vidare er det sett 
opp ny utstyr- og salsbod ved bana etter at den forrige brakka vart øydelagd av stormen. Det er 
kjøpt inn ny merkemaskin til oppmåling av bana ved heimekampar, samt mindre utstyr til 
fotballgruppa.


Økonomi:


Laget har ein stram økonomi etter store investeringar i 2009. Grasrotandelen, kronerulling, sal av 
mat/drikke på 
heimekampar og kakelotteri har gjeve god inntekt til laget. For første gong fekk vi 
tildelt vedlikehaldsmidlar frå Askvoll idrettsråd pga store utgifter til lysanlegget. For å sikre 
fullfinansinering av Bulandet badebasseng har BIL i tillegg sett av kr. 50.000,- i øyremerka midlar 
til dette.


Viser elles til rekneskapet for 2009 og uttale frå revisorar. 

